
ᐅᖅᓱᐊᓗᖕᒥᑦ ᑯᕕᔪᒥᓂᖅᓯᐅᕐᓂᕐᖕᒧᑦ ᖃᓄᑎᒋᓗ ᐅᖅᓱᐊᓗᒃᑐᖅᑎᒋᕙᓪᓕᐊᒻᒪᖔᑕ 

ᓈᓴᐃᓂᒃᑯᑦ ᖃᐅᔨᓴᕐᓂᐅᑉ ᐊᐅᓚᓂᖓ (FLDRS)
ᐊᐅᓚᓂᖓᑕ ᖃᐅᔨᓴᕐᑕᐅᓂᒪᓂᖓᓄᑦ ᐅᓂᒃᑳᑦ:

ᐅᖓᓯᒃᑐᒧᑦ ᓈᓚᕝᕕᖏᑦ ᖃᐅᔨᓴᐅᕖᑦ (LRR) ᐊᒻᒪ ᖃᓂᑦᑐᒧᑦ ᓈᓚᕝᕕᖏᑦ ᖃᐅᔨᓴᐅᕖᑦ (SRR)

ᑖᓐᓇ ᐅᓂᒃᑳᓕᐊᖑᔪᖅ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᑭᐅᖅᑕᖅᑐᒥ ᓈᓚᑦᑏᑦ ᐊᓪᓚᕝᕕᒥᐅᖏᓐᓄᑦ, ᐅᓇᑕᖅᑐᑦᓴᓕᕆᔨᒃᑯᑦ ᐱᓕᕆᕝᕕᖓᓐᓂᒃ (ᓚᐃᓴᓐᓯᓖᑦ) ᐅᓂᒃᑳᖃᖃᑦᑕᕆᐊᖃᕐᓂᖏᓐᓄᑦ ᐅᓇᓂ ᓚᐃᓴᓐᓯᖃᕈᑎᖏᓐᓂᒃ.    
ᓚᐃᓴᓐᓯᓖᑦ:
ᐅᑭᐅᖅᑕᖅᑐᒥ ᓈᓚᑦᑏᑦ ᐊᓪᓚᕝᕕᒥᐅᖓᑦ, ᐅᓇᑕᖅᑐᑦᓴᓕᕆᔨᒃᑯᑦ ᐱᓕᕆᕝᕕᖓᓂ, ᑲᓇᑕᐅᑉ ᒐᕙᒪᒃᑯᖏᑦ 
ᓚᐃᓴᓐᓯᖃᐅᑏᑦ ᐃᓂᖏᓪᓗ:
	ᓚᐃᓴᖓ
	ᐃᓂᖓ

	3BC-SHE0919 - ᓇᓗᓇᐃᒃᑯᑦ “B”
	CAM-3 ᐅᑭᐅᖅᑕᖅᑐᒥ ᓈᓚᑦᑏᑦ ᖃᐅᔨᓴᕐᕕᖓᑦ,
ᓯᐊᐳᑦ ᑲᖏᖅᖢᐊ, ᕿᑎᕐᖕᒥᐅᑦ, ᓄᓇᕗᑦ

	3BC-FOD0919 - ᓇᓗᓇᐃᒃᑯᑦ “B”
	FOX-3 ᐅᑭᐅᖅᑕᖅᑐᒥ ᓈᓚᑦᑏᑦ ᖃᐅᔨᓴᕐᕕᖓᑦ,
ᑐᐅ ᑕᓯᖏᑦ, ᕿᑭᖅᑕᓂ, ᓄᓇᕗᑦ

	3BC-DYE0919 - ᓇᓗᓇᐃᒃᑯᑦ “B”
	DYE-M ᐅᑭᐅᖅᑕᖅᑐᒥ ᓈᓚᑦᑏᑦ ᖃᐅᔨᓴᕐᕕᖓᑦ,
ᐃᒃᑕᕋᔭᓕᒃ, ᕿᑭᖅᑕᓂ, ᓄᓇᕗᑦ

	3BC-BAF0919 - ᓇᓗᓇᐃᒃᑯᑦ “B”
	BAF-3 ᐅᑭᐅᖅᑕᖅᑐᒥ ᓈᓚᑦᑏᑦ ᖃᐅᔨᓴᕐᕕᖓᑦ,
ᕿᑭᖅᑕᕐᔪᐊᖅ, ᐊᐅᒃᑲᓐᓇᑦᓯᐊᑉ ᓄᓇᖓ, ᕿᑭᖅᑕᓂ, ᓄᓇᕗᑦ


ᐅᓂᒃᑳᓕᐅᖅᑐᑦ:  ᓇᓯᑦᑐᖅ ᑯᐊᐳᓖᓴᓐ
ᐅᓪᓗᖓ:  ᒫᔾᔨ 2010

ᐊᐅᓚᑦᑎᔩᑦ ᓇᐃᓈᕐᓯᒪᔭᖏᑦ
ᐅᖅᓱᐊᓗᑐᐃᓐᓇᕐᖕᒧᑦ ᐊᐅᓚᔪᓐᓇᐅᑎᖃᕐᖓᑕ ᖃᐅᒻᒪᖁᑎᓄᑦ ᐊᐅᓚᐅᑎᖃᕐᕖᑦ ᐊᐅᓚᔪᓐᓇᖁᓪᓗᒋᑦ 47ᓃᑐᑦ ᓈᓚᕝᕖᑦ ᖃᐅᔨᓴᕐᑎᐅᕙᑦᑐᑦ ᐅᑭᐅᖅᑕᖅᑐᒥᒃ ᑲᑎᑕᐃᓐᓇᕆᓪᓗᒋᑦ ᐅᑭᐅᖅᑕᖅᑑᑉ ᓈᓚᒃᑎᖏᑦ ᖃᐅᔨᒃᑲᖅᓵᕆᔩᑦ (NWS).  ᓈᓚᕝᕖᑦ ᐅᖅᓱᐊᓗᒻᒥᑦ ᐅᓯᑲᖅᑕᖅᕕᐅᔪᓐᓇᕐᑐᑎᒃ ᑭᓯᐊᓂ ᐊᐅᔭᐅᓂᖓᓂ ᐅᒥᐊᕐᔪᐊᒃᑯᑦ, ᐊᒻᒪ ᐊᖏᔫᑎᐊᓗᖕᓂᑦ ᐅᖅᓱᐊᓗᖃᐅᑎᖃᐅᕐᐳᑦ ᓈᒻᒪᓈᕆᐊᕐᓯᒪᔪᓂᒃ ᓄᓇᖓᓂ.  ᐅᖅᓱᐊᓗᒻᒥᒃ ᖃᐅᔨᓴᕐᓂᖅ ᓈᓴᐃᓂᕐᓗ ᐊᑐᖅᐸᓪᓕᐊᔪᒥᒃ ᐊᒡᒐᒧᑦ ᑲᒪᒋᔭᐅᕙᑦᑐᑦ ᐆᒃᑐᖅᑕᐅᓪᓗᑎᒃ ᖃᓄᑎᒋ ᐅᖅᓱᐊᓗᖃᕐᑎᒋᒻᒪᖔᑕ ᐊᑐᓂ ᐅᖅᓱᐊᓗᖃᐅᑎᐊᓗᐃᑦ ᐊᒻᒪ ᐊᒡᒐᒧᑦ ᓈᓴᐃᕙᑦᑐᑎᒃ (ᑲᑎᖅᓱᐃᔪᑦ) ᖃᓄᑎᒋ ᐅᖅᓱᐊᓗᒻᒥᒃ ᐊᒥᐊᒃᑯᖃᖅᑎᒋᓕᕐᒪᖔᑦ ᖃᓄᑎᒋᓗ ᐅᖅᓱᐊᓗᒃᑐᓐᓂᐊᕐᑐᒋᔭᐅᒻᒪᖔᑦ.  ᐊᒡᒐᒧᑦ ᐆᒃᑐᕐᓂᖅ ᖃᐅᔨᓴᕐᓂᕐᓗ ᐊᒥᐊᒃᑯᖓᓂᒃ ᑲᒪᒋᔭᐅᕙᑦᑐᑦ ᑕᖅᑭᑦ ᐱᖓᓱᑦ ᓈᔭᕋᐃᒻᒪᑕ ᓴᓇᔩᑦ ᖃᐅᔨᓴᕐᓂᖏᓐᓂ ᑎᑭᓯᒪᔪᑦ ᑭᓯᐊᓂ ᓯᓚᑦᓯᐊᕙᐅᑉᐸᑦ ᒪᔪᕋᕆᐊᑦᓴᖅ ᐅᖅᓱᐊᓗᖃᐅᑎᐊᓗᖕᓄᑦ ᐊᑦᑕᓇᓗᐊᕐᖓᑦ ᓯᓚᕈᔪᖕᒥ ᐆᒃᑐᕋᓱᒃᑲᓗᐊᖅᑲᐅᓪᓗ ᖃᓄᑎᒋ ᐊᒥᐊᒃᑯᖃᕐᑎᒋᓕᕐᒪᖔᑦ ᐅᖅᓱᐊᓗᒃ.   
2001ᖑᑎᓪᓗᒍ, ᖃᐅᔨᓴᕐᓯᓐᓈᑦ ᐱᒋᐊᕐᑎᑦᓯᓚᐅᕐᑐᑦ ᐅᖅᓱᐊᓗᖕᒥᒃ ᕿᕐᓛᖏᒃᑲᓗᐊᕐᒪᖔᑕ ᐊᒻᒪ ᖃᓄᑎᒋ ᐊᑐᖅᑎᒋᓕᕐᒪᖔᑕ ᐅᖅᓱᐊᓗᖕᒥᑦ ᓈᓴᐃᔾᔪᓰᑦ (FLDRS) ᓂᕆᐅᒃᑲᒥᒃ ᑲᓇᑕᒥ ᐊᕙᑎᓕᕆᔨᒃᑯᑦ ᓴᐳᔾᔨᔨᖏᑕ ᐱᖁᔭᖓᑦ (CEPA) ᐱᖁᔭᕋᓛᖏᑦ ᐱᒋᐊᕐᓂᐊᓕᕐᖓᑕ ᐅᖅᓱᐊᓗᖃᐅᑎᐊᓗᐃᑦ ᐊᐅᓚᑕᐅᕙᓐᓂᖏᓐᓄᑦ.  ᑭᓯᐊᓂᓕ, ᐱᖁᔭᕋᓛᖏᑦ ᐊᑐᓕᕐᑎᑕᐅᓚᐅᕐᓯᒪᔪᑦ ᔫᓂ 2008ᖑᑎᓪᓗᒍ ᑕᐃᔭᐅᓕᕐᑐᑎᒃ ᐅᖅᓱᐊᓗᖃᐅᑎᐊᓗᐃᑦ ᐊᐅᓚᑕᐅᓂᖏᑦ ᐅᖅᓱᐊᓗᓕᕆᔩᓪᓗ ᐊᒻᒪ ᐅᖅᓱᐊᓗᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᐱᖁᔭᕋᓛᑦ, ᐱᖁᔭᕋᓛᑦ ᐅᖃᖅᓯᒪᔪᖃᓚᐅᓐᖏᑦᑐᑦ ᕿᕐᓛᕐᑐᖃᓕᕐᒪᖔᑦ ᖃᐅᔨᓴᐅᑎᑦᓴᒥᒃ ᐋᖅᑭᒋᐊᓕᒻᒥᒃ ᐅᖅᓱᐊᓗᖃᐅᒻᒧᑦ ᐅᑭᐅᖅᑕᖅᑑᑉ ᓈᓚᕝᕕᖏᑕ ᐅᖅᓱᐊᓗᖃᐅᑎᖏᓐᓂ ᖃᐅᔨᓴᕐᑕᐅᕙᒌᕐᖓᑕ ᐅᖅᓱᐊᓗᖃᐅᑎᐊᓗᖏᑦ ᐊᕐᕌᒍᑦ ᖁᓕᑦ ᓈᔭᕋᐃᒻᒪᑕ.   
ᔪᓚᐃ 2008ᖑᑎᓪᓗᒍ, ᓯᕗᓪᓕᖅᐹᖅ ᖃᐅᔨᓴᕐᓯᓐᓈᑦ ᐱᓕᕆᐊᖑᓂᖓ FLDRS ᖃᐅᔨᓴᐅᑦ ᐋᖅᑭᑦᑕᐅᓚᐅᕐᓯᒪᔪᖅ LAB-6 ᐅᖓᓯᒃᑐᒥᑦ ᓈᓚᐅᑎᒃᑯᑦ ᖃᐅᔨᓴᕐᕕᒃ (LRR) ᑳᑦᕋᐃᑦ, ᓛᐸᑐᐊᒥ ᐊᒻᒪ ᒫᓐᓇ ᐊᐅᓚᔾᔭᒃᓯᒪᓕᕆᓪᓗᓂ “ᖃᐅᔨᓴᕐᓯᓐᓈᑦ ᖃᐅᔨᓴᐅᑏᑦ ᖃᓄᐃᓕᕐᒪᖔᑕ.”  ᐆᒃᑐᕋᕐᓂᖏᓐᓂ ᓇᐅᑦᓯᕐᑐᖅᑕᐅᓯᓐᓈᑦ ᖃᐅᔨᓇᓱᐊᕐᑐᑎᒃ, ᐊᐳᖅᑕᕈᑎᓂᒃ ᖃᑦᓯᑲᓪᓚᓐᓂᒃ ᖃᐅᔨᔪᖃᓚᐅᕐᑐᖅ ᐋᖅᑭᖅᑳᕆᐊᓖᑦ ᐊᑐᓕᕐᑕᐅᓚᐅᓐᖏᓐᓂᖏᓐᓂ ᐱᖃᓯᐅᔾᔭᐅᓗᑎᒃ ᓄᖅᑲᑳᓪᓚᐸᓐᓂᖏᑦ ᐊᒻᒪ/ᖃᓄᐃᓕᐅᕈᓘᔭᕐᑐᐊᓘᓂᖏᑦ ᐱᖁᑎᖏᑦ ᐃᒃᑮᓇᕐᑐᐊᓗᖕᒥ ᓯᓚᒥ, ᖁᖁᐊᑳᓪᓚᖃᑦᑕᕐᑐᑦ ᖁᖁᐊᕈᑏᑦ ᐊᒻᒪ ᐊᐅᓚᑕᐅᒋᐊᖃᕐᓂᖏᑕ ᖃᕆᓴᐅᔭᑦ ᐊᐅᓚᔪᓐᓇᐅᑎᖏᓪᓗ.   
ᓱᓕᒃᑲᓐᓂᖅ, ᕿᒥᕐᕈᔭᐅᓂᑯᑦ ᑯᕕᓚᐅᕐᓯᒪᔪᒥᓃᑦ ᓄᓇᕗᒥ ᐅᖓᓯᒃᑐᒧᑦ ᓈᓚᕝᕕᓐᓂ 1995ᒥᓂᒃ (ᓈᓚᕝᕖᑦ “ᐃᓄᖃᕆᐊᖃᕈᓐᓃᕐᒪᑕ”) ᓇᓗᓇᐃᓚᐅᕐᑐᑦ ᑕᐃᒫᒃ ᓱᐱᔫᒧᑦ 26 JET-A1 ᐅᖅᓱᐊᓗᖕᒥᑦ ᑯᕕᔪᖃᕐᓂᕋᓗᐊᕐᐸᑦ, ᐃᒻᒪᖃ 65% ᐳᓴᑦᑎᓪᓗᐊᖏᑦ ᖃᐅᔨᔭᒃᓴᐅᒐᔭᓐᖏᒻᒪᑕ ᐅᖅᓱᐊᓗᖕᒥᒃ ᕿᕐᓛᖏᒃᑲᓗᐊᕐᒪᖔᑕ ᐊᒻᒪ ᖃᓄᑎᒋ ᐊᑐᖅᑎᒋᓕᕐᒪᖔᑕ ᐅᖅᓱᐊᓗᖕᒥᑦ ᓈᓴᐃᔾᔪᓰᑦ ᖃᐅᔨᓴᐅᑎᖓ ᐋᖅᑭᑦᓯᒪᒐᓗᐊᕐᐸᑦ.  ᒫᓐᓇ ᐊᑐᖅᑕᐅᕙᑦᑐᖅ ᐊᔪᕐᓇᕈᑎᒋᓗᐊᕐᑕᖓᓕ ᑕᐃᒫᒃ, ᐆᒻᒪᖁᑎᖃᑦᓯᐊᓐᖏᒧᑦ ᐊᐅᓚᔾᔪᑎᒃᓴᒥᒃ, ᓯᓈᖓᓃᑦᑐᓂᒃ ᐅᖅᓱᐊᓗᖃᐅᑎᓂᒃ ᐱᓕᕆᔪᓐᓇᓐᖏᒻᒪᑕ.  ᓱᓕᒃᑲᓐᓂᖅ, ᖃᐅᔨᔾᔪᑕᐅᔪᓐᓇᓐᖏᑦᑐᑦ ᕿᓪᓛᕐᑐᒥᒃ ᓱᓪᓗᓖᑦ ᐊᒻᒪᕐᓯᒪᔪᖃᕐᓂᖅᑲᑕ ᓯᒡᒋᓐᓂᖏᓐᓄᑦ ᐅᖅᓴᒃᓴᐃᕕᓐᓂ ᐅᕝᕙᓘᓐᓃᑦ ᓱᓇᒃᑯᑎᑦ ᐊᑕᓐᖏᑦᑐᑦ ᐅᖅᓱᐊᓗᖃᐅᑎᐅᑉ ᐋᖅᑭᑦᓯᒪᓂᓕᒫᖓᓄᑦ (ᓲᕐᓗ ᕿᓪᓛᓕᕐᓂᖅᐸᑕ ᖃᑦᑕᐅᔭᓛᑦ ᐅᕝᕙᓘᓐᓃᑦ ᐊᑐᕈᓐᓃᕐᑎᑕᐅᓂᑯᑦ ᐅᖅᓱᐊᓗᖃᐅᑏᑦ).    
ᐊᑐᓕᕐᑎᑕᐅᓂᖓ ᐅᖅᓱᐊᓗᖕᒥᒃ ᕿᕐᓛᖏᒃᑲᓗᐊᕐᒪᖔᑕ ᐊᒻᒪ ᖃᓄᑎᒋ ᐊᑐᖅᑎᒋᓕᕐᒪᖔᑕ ᐅᖅᓱᐊᓗᖕᒥᑦ ᓈᓴᐃᔾᔪᓰᑦ (FLDRS) ᐊᑐᖅᑕᓂᓱᓕ ᐅᑭᐅᖅᑕᖅᑐᒥ ᓈᓚᒃᑏᑦ ᖃᐅᔨᓴᕐᕕᖏᑦ ᐃᒻᒪᖃ ᐊᕐᕌᒍᓂᒃ ᖁᓕᓂᒃ ᐱᓕᕆᐊᖑᒋᐊᖃᕋᔭᕐᑐᑦ ᐊᒻᒪ ᐊᑭᖃᕋᔭᕐᑐᓂ ᐃᒻᒪᖃ $15 ᒥᓕᔭᓂᒃ ᐊᑭᑐᔫᑎᑎᒍᑦ ᐊᑭᓕᐅᑎᒃᑯᑦ.  ᐅᖅᓱᐊᓗᖕᒥᒃ ᕿᕐᓛᖏᒃᑲᓗᐊᕐᒪᖔᑕ ᐊᒻᒪ ᖃᓄᑎᒋ ᐊᑐᖅᑎᒋᓕᕐᒪᖔᑕ ᐅᖅᓱᐊᓗᖕᒥᑦ ᓈᓴᐃᔾᔪᓰᑦ (FLDRS) ᖃᐅᔨᔭᐅᓯᒪᒐᓗᐊᕐᑎᓪᓗᒍ ᐊᑑᑎᖃᑦᓯᐊᕐᓂᖓ ᐅᑭᐅᖅᑕᖏᓐᓂᕐᓴᒥ, ᐱᒋᐊᕐᑎᑦᓯᔪᒪᓐᓂᕐᐸᑕ ᑕᐃᒪᐃᑦᑐᐸᓗᖕᓂᒃ ᖃᐅᔨᓴᐅᑎᓕᓐᓂᒃ ᐅᑭᐅᖅᑕᖅᑐᓪᓚᕆᒻᒥ ᐅᖓᓯᒃᑑᑕᐅᔪᓂ ᐊᑭᑐᔫᑎᐅᓂᖏᓐᓄᑦ ᑮᓇᐅᔭᕐᑐᖅᑐᒻᒪᕆᐅᒐᔭᕐᑐᑦ ᐊᒻᒪ ᐱᕕᖃᑦᓯᐊᕐᓗᑎᒃ ᐅᓪᓗᕐᓯᐅᑎᑎᒍᑦ ᐱᓕᕆᔾᔪᑎᑦᓴᓪᓗ ᓈᒪᑦᓯᐊᕐᓗᑎᒃ.   
70% ᐳᓴᑦᑎᖏᑦ ᐅᖅᓱᐊᓗᑦ ᑯᕕᔪᒥᓃᑦ ᐃᓄᖃᐅᓐᖏᑦᑐᓂ ᓄᓇᕗᒥ ᐅᖓᓯᒃᑐᒧᑦ ᓈᓚᕝᕕᓂ ᐃᒻᒪᖃ ᑕᐃᒪᐃᓚᕿᕙᑦᑐᑦ ᐱᖁᑎᖏᑦ ᐊᔪᓕᕐᐸᓪᓕᐊᓂᖏᓐᓄᑦ ᓱᓪᓗᓕᖏᓪᓗ, ᐊᑐᓕᖁᔨᕗᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐅᖔᕐᐸᑕ ᐋᖅᑭᒋᐊᕐᑕᐅᔾᔪᑎᒃᓴᖏᓐᓄᑦ ᓴᓇᔭᐅᒋᐊᕈᑎᒃᓴᖏᓐᓄᓪᓗ ᐱᑐᖃᐅᓗᐊᓕᕐᑐᑦ ᓄᓇᕗᒥ ᓈᓚᕝᕖᑦ ᖃᐅᔨᓴᕐᕕᖏᓐᓂ ᐅᖅᓱᐊᓗᖃᐅᑎᑐᖃᖏᑕ ᐊᐅᓚᔾᔪᑎᖏᓐᓄᑦ.    

